
Questa visita del Card. Pozzobonelli e' descritta in modo minuzioso ed accurato; il latino e' decoroso e la costruzione elaborata.

Il card. Pozzobonelli, che il giorno prima aveva visitato Osmate, delega il visitatore regionale mons.Sormani a visitare Ternate.

Gli abitanti sono 518, di cui 378 “da Comunione” cioè di 7 o più anni.
La scrittura e' rotonda e piccola ma chiara.

De ecclesia parochiali sanctorum Quirici et Iulitæ loci Ternati

Eadem die 29 Maii dominus Visitator Regionarius de speciali mandato Eminentissimi visitavit ecclesiam parochialem Ternati. De more processio|25naliter a clero et populo exceptus ad ecclesiam processit, eamque ingressus factaque ante sanctissimum Sacramentum brevi oratione, stolam nigram assumpsit et defunctorum animas ad præscriptum per ecclesiam et cæmeterium absolvit et deinde missam celebravit.

|30 His peractis, cum populus campanarum sonitu evocatus frequens adesset, plures de fidei rudimentis interrogavit et sufficienter instructi reperti sunt et ad populum deinde conversus necessitatem, qua unusquisque premitur ad doctrinæ christianæ scholam singulis diebus festis conveniendi, efficaci sermone decla|35ravit.


De sanctissima Eucharistia

Idem dominus Visitator stola rubra amictus præmissis thurificatione et precibus præsentibus scholaribus sanctissimi Sacramenti cum pluribus luminibus accensis visitavit sanctissimam Eucharistiam, quam in pluribus |40 particulis consecratis in pyxide argentea velo rubro obtecta asservatis recondi compertum est, quasque singulis octo diebus renovari venerabilis Parochus asseruit.

Tabernaculum intra quod sacra pyxis custoditur, mundo sternitur corporali et serico rubro undique introvestitur, claveque argentea firmiter |45 observatur, ex qua sericus ornatus cum flocis rubri coloris dependet.

De Sacris Reliquiis

Mox cum luminibus accensis et thurificatione adhibita visitavit sacras reliquias ad hunc finem super mensa altaris Beatæ Virginis collocatas, nimirum sanctorum Martyrum Maximi, Venantii, |5 Fidelis et Mitrii quatuor in semisimulacris ex cupro argentato religiose reconditas, recognitas in curia archiepiscopali, ut ex litteris authenticis in eadem curia expeditis.


De Baptisterio
In capellam baptisterii, prope frontem huius ecclesiæ aquilonem versus |10 ædificatam, cancellis ligneis valvatis munitam per unum gradum descenditur.

Fons, in quo aqua baptismalis recipitur, ex lapide constat et columellæ pariter lapideæ innititur. Ipsius vasis labro cupreum operculum stanno subtus linitum ad pulverem ceterasque sordes ab aqua arcendas stricte cohæret.

Cibo|15rium ex tabulis nuceis decenter elaboratis pyramidis in modum assurgit, quod intrinsecis tela alba circumvestitur et extenus conopæo albo contegitur. Adest parieti affixa imago sancti Ioannis Baptistæ Christum dominum in Iordanis flumine baptizantis et sacrarium prope fontem in pariete exstructum est, cuius fundus |20 parum decens apparet.


Decreta

Solum sacrarii ex solido et concavo lapide sit, in cuius medio foramen insit, per quod defluat aqua, quæ in ipsum proiicitur, quodque aliquo lapideo instrumento cooperiatur.

|25 Tela, qua introvestitur ciborium fontis baptismalis, nitidior sit.


De sacris oleis 

Sacra olea chrismatis et cathecumenorum in vasis decentibus cum litteris ad præscriptum asservantur, quæ in cotyla et saculo |30 ex serico albo inclusa intra ciborium mox descriptum super tabula intermedia collocantur una cum ceteris ad solam Baptismi administrationem requisitis. 


De Oleo Infirmorum

Sacrum oleum pro infirmis reconditur in vasculo mundo et decenti |35 cum bursa coloris violacei, sed desideratur fenestella loco præscripto excavata ad illud asservandum.


Decretum

Excavetur in pariete capellæ maioris a parte Evangelii fenestella, quæ sit ad præscriptum, ad asservandum sacrum |40 oleum infirmorum.


De altari maiori et Capella

Ad hoc altare, quod lateritium est per duos gradus ascenditur, quorum superior bradellam constituit. Stipes ad normam constructus tegitur tabulis sectilibus male aptatis, quibus insertus fuit lapis sacer |45 nimis a fronte distans.

Posteriori huius altaris parti tabernaculum ligneum satis eleganter sculptum, auroque delibutum incumbit, in cuius fastigio visitur Iesu Christi cum gloria resurgentis imago. Ad illud contegendum conopæum ex subserico versicolore in usu est.

Planum huius capellæ lateritium est unico gradu lapideo ecclesiæ solum supereminet, cui cancelli marmorei opere ligneo valvati infiguntur. Chorus fornice tegitur picturis exornato. Per duas fenestras ad normam instructas sufficiens lumen in hanc capellam immittitur. |5 Extat fenestella pro urceolis et inter chorum et populum Iesu Christi Crucifixi imago velo rubro circumornata adoranda proponitur.


Decretum

Tabula lignea mensam altaris tegens melius aptetur et lapis sacer adducatur aliquantulum sacerdotem celebrantem versus.


|10 De aliis altaribus

Duo alia erecta sunt altaria; unum a latere epistolæ meridiem meridionali versus Beatæ Mariæ Virgini ab Angelo salutatæ dicatum, alterum a latere Evangelii aquilonem respiciens, ad honorem et nomen Sancti Iohannis Baptistæ. Utrique nullum ex requisitis in instructio|15nibus Fabricæ et supellectilis ecclesiasticæ enumeratis deesse compertum est.


De reliqua ecclesia

In exstruenda hac ecclesia, cuius fundationis annus prorsus ignoratur, ea ratio est inita, ut sacerdos ad altare maius celebrans orientem respiciat. Unicam habet navim |20 laqueata contignatione tectam mediantibus duobus arcubus lateritiis parietibus ecclesiæ innixis.

Pavimentum opere testaceo consternitur et parietes albario collucent. Eius longitudo extenditur ad brachia communia 16, latitudo ad octo.

Ab exteriori parte nihil eidem adhæret, quod loci sanctitati et |25 religioni minus conveniat.

Fuit erecta sub invocatione sanctorum Quirici et Iulitæ. Ante eius reædificationem, quæ contigit anno 1584 circiter, erat consecrata et consecrationis dies celebrabatur calendis Decembris. De præsenti autem nullum documentum de eius consecratione potest afferri.

|30 A latere sinistro ingredientis ecclesiam constituta est unica sedes confessionalis ad præscriptum munita. Prope capellam maiorem ab ea parte ubi evangelia leguntur pulpitum ex tabulis sectilibus nuceis eleganter perpolitis confectum parieti innectitur, ad quod satis facilis est ascensus.

|35 Aqua benedicta, quam singulis octiduis renovari venerabilis Parochus affirmavit, in duobus vasis marmoreis asservatur.

Ante quodlibet altare lampas pendet, quarum una ad satisfaciendum cultui Sanctissimi Sacramenti continuo ardet.

Præter ianuam maiorem in fronte huius ecclesiæ exstructam alia mino|40ris amplitudinis meridiem versus aperitur. Utraque valvis, pessulo, sera et clave firmissime obsignatur.

A septem fenestris opere vitreo et ferreo reticulato ad formam munitis sufficiens lumen ecclesia, eiusque capellæ excipiunt. Duæ in choro, quatuor in pariete meridionali et altera formæ orbicularis |45 in frontispicio.

Sacra turris, super qua tres campanæ fuerunt collocatæ, ad meridiem erigitur, ab ecclesiæ parietibus disiuncta, cuius ostium pessulo, sera et clave tutissime occluditur. Extat cœmeterium continuato repagulo cinctum, in quo duo se-

pulcra effossa sunt: unum pro fæminis, alterum pro masculis.

Locus ossarius ad meridiem ædificatus, in quo defunctorum ossa recto ordine disponuntur, fenestram satis amplam habet rete |5 ferreo minime munitam.

A parte aquilonari intra septa capellæ maioris aperitur ianua, quæ in sacristiam ducit et in eam per tres gradus descenditur. Pavimento lateribus constrato fornix cæmentitius inpendet. Ab unica fenestra ad formam instructa, quæ orientem |10 spectat, sufficiens lumen excipitur. Armaria, in quibus su pellex sacra reconditur ex asseribus quidem nuceis, sed nimis indecentibus constant; quemadmodum armariola, in quibus calices, purificatoria et corporalia et cetera solent reponi. Deest vas aquarium |15 ad manus abluendas. Visitavit sacram supellectilem, quæ quidem affluens et pretiosa reperta est, sed parum munda.


Decreta

Armariola, in quibus calices etc. reponuntur ad meliorem |20 formam redigantur obturando rimas inter unam et alteram tabulam et saltem charta picta introvestiendo. Capsulæ ductiles, in quibus sacra indumenta solent custodiri, renoventur et strictius claudantur. Purificatoria in arcula lignea recondantur pro mundiori |25 eorum cautione. Cuppa calicis pedem habentis ex auricalco renovetur, cum fundum habeat valde corrosum. Bursa nigri coloris opere laneo elaborata purgetur a cera pluribus in locis contracta.

|30 Maior mundities curetur in linteis indumentis et patena calicis argentei iterum inauretur. Parentur quam primum parva pyxis et parvus thronus ad usum deferendi sanctissimam Eucharistiam ad infirmos. Apponatur in sacristia vas aquarium pro lotione |35 manuum sacerdotis rem divinam operaturi. Loci ossarii fenestra reticulo ferreo instruatur.


De legatis et Anniversariis

Officium anniversarium relictum a Ioanne Petro Leva celebrandum est in hac ecclesia cum interventu sex sacerdotum, cui |40 satisfacit domina Theresia Soresina Rottina uti hæres domini Ioannis Petri Soresinæ ut apparet ex eius testamento.

Officium annuale institutum a domino Simone Daverio cum interventu quatuor sacerdotum cum duabus missis computata illa in cantu, cui satisfacit Nobilis dominus Marchio Iohannes Baptista |45 Daverius.

Alterum anniversarium dispositum a quondam Ambrosio Pedretto celebrandum cum sex sacerdotibus, cui satisfacit Capellanus Titularis Sancti Ioannis Baptistæ.

Missæ tres singulis annis celebrari debent in hac ecclesia ex |5 dispositione quondam Marci Marthæ. Hoc onus incumbit Venerabili Loco pio Sanctæ Coronæ Mediolani uti hæredi Nobilis domini Marchionis Vicecomitis, qui fuerat hæres præfati Marci. Hæ missæ sunt de iure VenerabilisParochi.

Tot missæ celebrari debent ad ratam redditus, qui perci|10pitur ex agro appellato il Baraggino relicto huic parœciæ cum hoc onere.

Missa una hebdomadaria disposita a quondam Hippolita Soresina celebranda ab ipso Parocho Ternati per tempora. Eleemosyna erogatur a fabrica huius ecclesiæ tanquam hærede bonorum |15 dictæ Soresinæ. Hæc missa celebrari debet ad altare Beatæ Mariæ Virginis Annunciatæ.

Missæ quinquaginta ad altare Sancti Iohannis Baptistæ relictæ a quondam Iohanne Baptista Origono loci Cazzaghi. Huic oneri satisfacit dominus Alexander Origonus.

|20 Missæ quadraginta quinque, seu ad ratam redditus cuiusdam fundi relictæ a quondam Iohanne dominico Rubeo favore Capellani Titularis Sancti Ioannis cum onere celebrandi per se et in aurora ad altare Sancti Iohannis Baptistæ. Aliter eas relinquit Venerabili Parocho huius loci cum facultate substituendi alium sacerdotem.

|25 Extat in hac ecclesia beneficium collativum sub invocatione Sancti Iohannis Baptistæ cum onere centum viginti missarum institutum a quondam Iohanne Baptista Luinio olim Parocho Ternati. Hoc onus incumbit titulari per tempora et eleemosyna percipitur a Banco S.Ambrosii.

|30 Omnia descripta legata exacte singulis annis adimplent.


De Libris parochialibus

In sacristia huius ecclesiæ intra armarium clave munitum libri asservantur, in quibus baptizatorum, matrimonio iunctorum et mortuorum nomina rite describuntur servata formula præscripta, in |35 quibus adnotandis laudata fuit diligentia Venerabilis Parochi.


De redditibus Ecclesiæ Parochialis

Hæc ecclesia parochialis possidet nonnulla bona stabilia, quorum notula asservatur penes venerabilem Parochum et etiam in archivo plebano. Ex quibus bonis percipit fabrica huius ecclesiæ annua|40tim summam librarum centum viginti.

Redditus autem incerti, seu eleemosynæ, quæ a pietate incolarum annuatim contribuuntur, conflant aliam summam librarum 160 circiter et expenduntur in utilitatem ipsius ecclesiæ.

Visis parcellis introitus et exitus tam certorum reddituum, quam eleemo|45synarum et subductis calculis dominus Petrus Antonius Continus Thesaurarius constitutus est debitor librarum 411.9.6.

-o-

De Rectore huius ecclesiæ

Rector huius ecclesiæ est Venerabilis Presbyter Iacobus Franciscus Cantinus ætatis annorum 40 provisus de hoc beneficio parochiali auctoritate ordinaria die 31 Octobris anno 1736. |5 Singulis diebus festis intra missam parochialem Evangelii explicatione oves sibi commissas pascit et horis pomeridianis easdem in fidei nostræ initiis et divinæ legis præceptis in ecclesia Parochiali instituit ac omnia, quæ muneris sui sunt, diligenter adimplet. Habitat in ædibus sui beneficii prope ecclesiam aquilonem ver|10sus ædificatis.


De Redditibus huius Beneficii

Bona dotalia huius beneficii parochialis constituunt summam perticarum centum quinquaginta circiter, quæ conflatur ex pluribus petiis terræ descriptis in notula per venerabilem Parochum exhibita. |15 Ex his bonis et ex primitiis, decimisque et fictis libellariis proveniunt eidem Parocho annuatim libræ 700 circiter.

Redditus autem incerti constituunt aliam summam librarum 60 circiter.


De reliquo Clero

|20 Reverendus Presbyter Franciscus Maria Bergontius Mediolanensis diœcesis ætatis annorum 35. Ordinatus ad titulum partim capellaniæ in ecclesia collegiata Sancti Laurentii Mediolanensis et partim capellaniæ erectæ in ecclesia parochiali sanctæ Euphemiæ, oneri missarum suscepto per |25 alium sacerdotem in utraque ecclesia satisfacit, ut ex attestationibus allatis et in hac parochiali celebrat mercenarie supplendo missam ad altare Beatæ Virginis.

Reverendus Presbyter Ioannes Sanctus Scopelli Sarzanensis diœcesis ætatis annorum 40 ordinatus ad titulum patrimonii |30 celebrat mercenarie in oratorio sancti Andreæ loci Verani membro huius Parœciæ.

Prædicti duo sacerdotes singulis diebus festis doctrinam christianam docendo frequentant et solent interesse functionibus ecclesiasticis superpelliceo mundo et veste talari |35 induti et singulis octo diebus conscientiam suam expiant penes sacerdotem approbatum, ut et in omnibus bene se gerunt, ut scripto testatur Venerabilis Parochus Ternati.


De Schola, seu Confraternitate Sanctissimi Sacramenti

Confraternitas Sanctissimi Sacramenti canonice erecta fuit in hac |40 ecclesia per Sanctum Carolum in personali sua visitatione habita anno 1574 ut patet ex documentis authenticis. Officiales huius societatis singulis annis renovari solent, vel confirmari ad præscriptum; et confratres omnes servant diligenter regulas a prædicto sancto antistite conditas, |45 et ecclesiæ functionibus devote intersunt, præsertim

in processionibus sanctissimi Sacramenti, seu delationibus ad infirmos.


De Animabus et populo

Ex informationibus diligenter sumptis constat populum huius |5 viciniæ divino favente auxilio pietatis studio animum apponit sacramenta Pœnitentiæ et Eucharistiæ frequentando.

Liber Status Animarum quotannis per Venerabilem Parochum conficitur, ex quo compertum est animas in totum esse |10 numero 518. Ad sanctissimam Communionem admissas 378.


De Festivitatibus fieri solitis

Præter celebritatem sanctissimi Corporis Christi, quæ haberi solet die dominico intra eiusdem octavam expensis communitatis, quæ erogat Parocho libras 25 imperiales cum onere persolvendi sa |15cerdotibus intervenientibus vel libras tres imperiales, aut præstandi eisdem refectionem, seu prandium.

Celebratur ritu solito festum sanctorum Quirici et Iulitæ titularium et patronorum huius ecclesiæ die 16 Iulii expensis ipsius Parochi Ternati.

|20 Festum sancti Sebastiani Martyris die 20 Ianuarii ex devotione huius populi erogantis Parocho libras 4.10. pro missa in cantu.

Festum pariter Sancti Bernardi Confessoris ex devotione, erogata Parocho eleemosyna libr. 4.10. pro missa et vesperis in cantu.

Festum Sancti Francisci de Paula die 6 Maii cum missa in cantu, |25 intervenientibus sex sacerdotibus ex devotione populi.

Aliæ festivitates servantur in duobus oratoriis huic parœciæ subiectis, de quibus suo loco mentionem faciemus.


De Oratorio sancti Andreæ Apostoli loci Verani

|30 Visitatum fuit eodem die 29 Maii oratorium intra fines huius parœciæ ædificatum ad nomen et honorem Sancti Andreæ Apostoli.


De sacris Reliquiis

In hoc oratorio coluntur reliquiæ sanctissimæ Crucis domini Nostri Iesu Christi in theca argentea reconditæ et sigillo archiepiscopali munitæ cum |35 litteris patentibus recognitionis factæ in curia archiepiscopali.

Item reliquiæ ex ossibus Sancti Andreæ Apostoli in decenti conditorio repositæ et approbatæ in præfata Cancellaria.


De altaribus et reliqua ecclesia

Duo altaria extant in hoc oratorio: maius, ad quod per unicum gradum |40 ligneum, quem bradellam dicunt, ascensus patet. Eius stipes lateritius contegitur in superiori parte tabulis sectilibus, quibus ara lapidea rite consecrata inseritur, sed nimis eminet. Icon huius altaris exhibet

simulacrum sancti Andreæ ex ligno ductum, aliisque coloribus ornatum, quod intra loculamentum opere vitreo munitum  religiose colitur. Hæc capella unico gradum ecclesiæ solum supereminet et sepitur cancellis marmoreis, quibus nullæ |5 adduntur valvulæ. Imago Christi domini fornici capellæ affixa velo rubro caret. Cetera sunt ad normam.

Alterum altare sub patrocinio Sancti Caroli non multis ab hinc annis fuit ædificatum, in quo omnia ad præscriptum reperta sunt. Tantummodo petra sacrata etiam in hoc altari nimis elevatur |10 ab eiusdem mensa.

Hoc oratorium ad orientem exstructum longe patet cubitis 15, late 8. Pavimentum opere testaceo consternitur, cui impendet laqueata contignatio.

Vas lapideum ad aquam benedictam recipiendam ad dexteram ingredi|15entis fuit constitutum et ad sinistram extat sedes confessionalis satis indecens.

Binæ ianuæ, una in fronte, altera in pariete meridionali.

Turris campanilis annectitur ecclesiæ a parte meridionali et in  eam ingressus patet ab ipso oratorio per ostium sera et clave munitum, |20 in quo una tantum pendet campana.

Ante vestibulum ipsius oratorii cæmeterium excurrit, in quo communitatis Verani cadavera sepeliuntur, eidemque adiungitur locus ossarius ad normam decretorum exstructus, in quo defunctorum ossa ordinatim collocantur.

|25 Intra septum capellæ maioris ostium aperitur, per quod patet accessus ad sacristiam tabulis sectilibus tectam, operaque lateritio stratam, in qua desideratur vas lavatorium et armariolum ad calices asservandos nudum ac rude ab interiori parte apparet. Cetera visa sunt ad formam.

|30 Sacra supellex satis munda et sufficiens.


Decreta

Lapis sacer in utroque altari huius Oratorii ita deprimatur,  ut tactu digiti a sacerdote celebrante vix dignosci possit.

Exstruatur in sacristia vas aquarium ex lapide, sin minus |35 situla apponatur ad usum abluendi manus sacerdotum ante et post missæ celebrationem.

Cancelli marmorei valuulis opere decenti elaboratis instruant.

Armariolum in quo calix, bursæ, vela, purificatoria etc. asservantur saltem carta picta ab omni parte introvestiatur.


|40 De Legatis

Missæ tres singulis hebdomadis præter dies festos de præcepto celebrari debent in hoc oratorio ex legato Nobilis quondam dominæ Camillæ Triultiæ recepto a Ioanne Antonio Binago publico Mediolani Notario die 3 Iulii anno 1589. De præsenti huic oneri satisfacit Iohannes Baptista Sore|45sina emphyteuta excellentissimi domini Comitis Don Iulii Vicecomitis Borromei Aresii.

Item officium unum anniversarium relictum a præfata Domina Camilla

celebrandum in hoc oratorio cum interventu quatuor Sacerdotum et duarum missarum applicatione, comprehensa illa in cantu. Etiam huic legato satisfacit prædictus emphyteuta.

Ad altare Sanctorum Ioannis et Caroli ex devotione huius populi celebrari |5 solet singulis annis missa in cantu a Parocho diebus Nativitatis Sancti Iohannis Baptistæ 24 Iunii et Sancti Caroli 4 Novembris et erogatur eleemosyna a populo, nimirum pro illa Sancti Caroli libræ tres imperiales et pro illa Sancti Iohannis Baptistæ solidi triginta.


De Oratorio Sanctæ Mariæ de Saxo

|10 Idem dominus Visitator se contulit ad oratorium sanctæ Mariæ intra fines huius parochialis Ternati ædificatum in summitate saxi valde diruti et ideo appellatur de Saxo. Eius longitudo extenditur ad cubitos 16, latitudo ad cubitos 8. Pavimentum lateribus apte connexis sternitur et fornicem ha|15bet impositum.

In eo unum extat altare ad normam exstructum; verum eius mensa lignea rimas agit et carie consumitur. Supellex, qua ornatur, satis decens est. Clauditur cancellis marmoreis, sub iisdemque valvatis infixis unico gradui, per |20 quem in capellam ascenditur. In architrabe imago Crucifixi adoranda proponitur nullo velo rubro circumornata.

A latere Evangelii ostium aperitur, per quod ducit per unum gradum in sacristiam fornice tectam et opere lateritio constratam, in qua adest unica fenestra nec vitris, nec tela munita. |25 Supellex sacra, quæ in eiusdem armario custoditur, satis munda et sufficiens reperta est.

In ingressu oratorii a latere dextro duo vasa aquæ benedictæ sunt collocata: unum parieti infixum et alterum in medio navis columellæ superpositum.

|30 Sedes confessionalis ad formam instructa ad sinistram ingredientis fuit constituta.

Fenestræ duæ: una intra capellam meridiem versus, altera in fronte, quibus nihil deest ex requisitis.


Decreta

|35 Tabula lignea mensam altaris contegens renovetur, cum extans corrosa sit et rimosa.

Imagini Crucifixi in architrabe pendentis velum rubrum appendatur.

Fenestra sacristiæ opere vitreo, vel saltem tela cerata muniatur.

|40 Hæc ecclesia olim regebatur a Patribus Carmelitis Congregationis Mantuæ et residebat in ædibus oratorio annexis sacerdos professus, quem mittebat Provincialis eiusdem religionis.

In hoc oratorio extat obligatio celebrandi duas missas singulis diebus festis et unam singulis diebus ferialibus, ut apparet |45 ex instrumento cessionis factæ a communitate et Dominis Daveriis recepto per Ioannem Petrum Besutium anno 1540.

Verum postquam dicti Patres Carmelitæ iuridice exclusi fuerunt a regi-

-mine huius ecclesiæ et ab annis 40 circiter ibi amplius non resideant, dictæ missæ non celebrantur in hoc oratorio, sed asseritur eas celebrari in ecclesiam sanctæ Catharinæ de Saxo.

Item tenebantur dicti Patres curandi celebrationem unius officii annualis cum interventu sex sacerdotum ex legato (ut aperitur) |5 familiæ Carcanæ, quæ obligaverat ad hunc finem petiam unam terræ prati contiguam cæmeterio parochialis, quæ petia terræ in campum versa est, erogata venerabili Parocho eleemosyna librarum trium imperialium et ideo non adimpletur.

Item hæredes domini Simonis Daverii onus habent curandi cele|10brationem unius missæ hebdomadariæ singulis diebus sabbati  erogata eleemosyna tantum librarum triginta. Asseritur reducta fuisse tantummodo ad numerum missarum triginta per Reverendissimum dominum Bussolam et ita satisfit.

